
sbing ini ga “'mtux ku pcba sku kay na tayan

kuzing ga Yayut Tuyaw, t’aring kuzing malax sku siga kahun gako ga,
pyux ku nwahan muw mtyaw, siga tbaziy latan, tbaziy sku ye’aya,...sikila,
ini thuyay minblay smru sku knxan muw, ya’asa ku t’aring kuzing 1 musa
m’sinsiy pcba sku kay myan nanak tayan la.

mnki kuzing 1 llingay na Tayping t’aring pcba sku kay na tayan han,
ryax asa ga, ana su i bsya pcba ga, ini helaw may siga kk’yanux na pila,
mbetux balay mna sku kinbkan. nanu ya’asa ku, sazing kayan lga, muwah
kuzing 1 alang na L’olu Tmabun mtyaw la. babaw nya malax sku gako yaya
muw lga, kyalun kung ni yaya muw maha, hata i tmalam pspung miru loziy
kay ta nanak tayan aw? memaw sami tzinah mita biru osa myan pspung.
mhuway Yaba Kayan, wayan sami thuyay. nanu ya’asa ku t’aring kayan 102
ru m’isu byacing lga, mgluw sami ki yaya musa kbaga sku kay tayan i
Sincik.

t’aring kya loziy ga, wan myan ba’un ba’un maha u, aw balay pyang 1
blay ru rahu na yaw ku kay tayan hani, niya mki kya uziy ku gaga na tayan

ta. t’aring sku siga kayan 103 Iga, muwah kung mbinah loziy mtyaw pcba

pkba’an biru na Lyung Penux, tehuk soni Iga, magan kayan ku pincba’an
muw kay na tayan la.

mhuway balay ku muwah kuzing mtyaw pcba pkba’an na Lyung Penux
hani loziy, balay balay kahun inlungan muw mtyaw. nle’un muw pcba 1la’1
kwara siga kay na tayan ru gaga ta tayan, nki ini 1 kpuyut ku kay ta nanak ru
lay balay na gaga ita tayan. txan mu ini ga pungan mu ki mkkayan kay ta
nanak ku lla’i ga, mutu memaw m’as inlungan mu.

tehuk soni, nisan maha thoki galan sa kay na Koka ku kay na tayan
uziy la. t’aring kayan 106 ga, magan sa 200 kbhun pcba biru na kay nanak
Gyenzyumin. Inglung kung maha hata tmalam pspung, in1 ba’iy musa kung
nya sgyah utux blay tu’iy Yaba Kayan. kayan hani ru te mspat byating lga,
wayan kung thuyay magan sa sinsi balay na pcba kay ta nanak.

son kani mita ga utux utux byacing yenga muwah ku kyanux na pila,
krryax myebu ’osa mu pcba 1la’1 ga m’as balay inlungan mu gi ba’un mu

niya sami syan inlungan na thoki uziy la.

